
KAPITULU 35
Konxiénsia nia Liberdade iha Ameasa

+

gora protestante sira haree Romanizmu ho laran-di'ak boot liu

duké iha tinan sira uluk. Iha rai sira ne'ebé Katolisizmu la ukun,
no papista sira la'o iha dalan ne'ebé buka dame atu hetan influénsia,
laran-malirin aumenta beibeik kona-ba doutrina sira ne'ebé haketak
igreja reformada sira husi ierarkia papal; hanoin ida sai forte katak,
ikus mai, ita la diferente boot kona-ba pontu importante sira hanesan
ema hanoin uluk, no katak konsesaun uitoan husi ita-nia parte sei lori
ita ba komprensaun di'ak liu ho Roma. Tha tempu ida protestante sira
f6 folin boot ba konxiénsia nia liberdade ne'ebé sira sosa ho folin
karun tebes. Sira hanorin sira-nia oan sira atu sente nojo ba papizmu
no kaer metin katak buka harmonia ho Roma sei sai la laran-metin ba
Maromak. Maibé sentimentu sira ne'ebé ema hatudu agora diferente
boot tebes!

Papadu nia defensor sira deklara katak ema difama igreja, no
mundu protestante gosta atu simu deklarasaun ne'e. Barak dehan
katak la loos atu julga igreja ohin loron tuir hahalok nojo no beik sira
ne'ebé marka ninia ukun durante sékulu sira beik no nakukun nian.
Sira f6 deskulpa ba ninia kroat aat tebes hanesan tempu ne'eba nia
ema fuik nia rezultadu no dehan katak sivilizasaun modernu nia
influénsia muda ona ninia sentimentu sira.

Ema sira ne'e haluha ona infalibilidade (katak nia labele sala) nia
hatete ne'ebé kbiit foti-an ida ne'e aprezenta durante tinan atus ualu
ka? La'os husik, maibé hatete ida ne'e hetan konfirma iha sékulu

sanulu-resin-sia ho firmeza boot liu duké uluk. Bainhira Roma
deklara katak “igreja nunka sala; no tuir Eskritura sira, nia mos sei
nunka sala” (John L. von Mosheim, Institutes of Ecclesiastical History,
book 3, century I, part 2, chapter 2, section 9, note 17), oinsa mak nia
bele husik prinsipiu sira ne'ebé ukun ninia dalan iha tempu uluk?

Igreja papal sei nunka husik ninia hatete katak nia labele sala. Buat
hotu ne'ebé nia halo bainhira persegi sira ne'ebé rejeita ninia dogma
sira, nia kaer katak loos; no se okaziaun mosu, nia sei la halo fali
hahalok hanesan ka? Se hasai tiha hanetik sira ne'ebé governu sekular
sira tau agora, no Roma hetan fali ninia kbiit uluk, ninia tirania no
persegisaun sei mosu fali lalais.

Hakerek-na'in ida ne'ebé ema kofiese ko'alia nune'e kona-ba
ierarkia papal nia atitude kona-ba konxiénsia nia liberdade, no kona-
ba perigu sira ne'ebé liu-liu ameasa Estadus Unidus husi ninia
politika nia susesu:

“Iha ema barak ne'ebé gosta atu dehan katak ta'uk ruma ba
Katolisizmu Romanu iha Estadus Unidus mai husi ulun-toos ka
hanoin labarik nian. Ema hanesan ne'e la haree buat ida iha
Romanizmu nia karakter no atitude ne'ebé kontra ita-nia instituisaun
livre sira, ka la haree buat ida ne'ebé hatudu perigu iha ninia sai boot.
Entaun, mai ita kompara uluk ita-nia governu nia prinsipiu
fundamental balu ho Igreja Katolika nian.

“Estadus Unidus nia Konstituisaun garante konxiénsia nia
liberdade. La iha buat ida ne'ebé doben liu ka fundamental liu. Papa
Piu IX, iha ninia Karta Ensiklika loron 15 Agostu 1854, dehan:
‘Doutrina beik no sala sira ka liafuan bulak sira hodi defende
konxiénsia nia liberdade mak sala ida ne'ebé hanesan moras-peste
aat liu—peste ida ne'ebé ema tenke ta'uk liu duké seluk hotu iha
estadu ida. Papa hanesan, iha ninia Karta Ensiklika loron 8 Dezembru
1864, f6 malisan ba ‘sira ne'ebé deklara konxiénsia no adorasaun

relijioza nia liberdade; no moés ba ‘sira hotu ne'ebé kaer metin katak
igreja labele uza forsa’

“Roma nia lian dame iha Estadus Unidus la signifika katak ninia
laran muda ona. Nia tolera bainhira nia la iha kbiit. Bispu O’Connor
dehan: ‘Liberdade relijioza hetan tolera de'it to'o kontrariu bele hala'o
la iha perigu ba mundu katoliku.’ . . . St. Louis nia arsebispu dehan
dala ida: ‘Erezia no la fiar mak krime; no iha rai kristaun sira, hanesan
iha Italia no Espafia, ezemplu, ne'ebé ema hotu katoliku, no ne'ebé
relijiaun katolika mak parte esensial husi rai nia lei, sira hetan kastigu
hanesan krime seluk.. ..

“Kardedl, arsebispu no bispu ida-idak iha Igreja Katolika halo
juramentu laran-metin ba papa, ne'ebé iha liafuan tuir mai sira:
‘Erétiku sira, ema ne'ebé fahe igreja, no revoltozu sira hasoru ami-nia
na'i (papa), ka ninia susesor sira, ha'u sei persegi no hasoru ho ha'u-
nia kbiit hotu."—Josiah Strong, Our Country, ch. 5, pars. 2-4. [Haree
Apéndise ba referénsia sira ne'ebé korije ona.]

Loos katak iha kristaun loos sira iha komunaun Katoélika Romana.
Ema rihun ba rihun iha igreja ne'e servi hela Maromak tuir naroman
di'ak liu ne'ebé sira iha. Sira la hetan lisensa atu lee Ninia liafuan, no
tanba ne'e sira la haree lia loos. [Publika iha 1888 no 1911. Haree
Apéndise.] Sira nunka haree diferensa entre laran nia servisu moris
ida no forma no seremonia sira de'it nia rotina. Maromak haree ho
laran-kmaan no domin ba klamar sira ne'e, ne'ebé hetan edukasaun
iha fiar ida ne'ebé lohi no la halo kontente. Nia sei halo naroman nia
raiu sira tama ba nakukun makerek ne'ebé haleu sira. Nia sei hatudu
ba sira lia loos hanesan iha Jesus, no barak sei foti sira-nia pozisaun
ho Ninia povu.

Maibé Romanizmu hanesan sistema ida la tuir malu ho Kristu nia
evanjelhu agora liu fali iha tempu ruma uluk iha ninia istoria. Igreja
protestante sira iha nakukun boot, se lae sira sei haree tempu sira-
nia sinal. Igreja Romana nia planu no servisu nia dalan sira to'o dook.

Nia uza dalan hotu atu habelar ninia influénsia no aumenta ninia kbiit
atu prepara ba funu makaas no metin ida atu hetan fali mundu nia
kontrolu, atu harii fali persegisaun, no atu sobu buat hotu ne'ebé
Protestantizmu halo ona. Katolisizmu manan hela rai iha sorin hotu.
Haree ninia igreja no kapela sira-nia nimeru ne'ebé aumenta iha rai
protestante sira. Haree ninia kolejiu no seminariu sira-nia
popularidade iha Amérika, ne'ebé protestante barak tebes apoiu.
Haree ritualizmu nia sai boot iha Inglaterra no ema ne'ebé dala barak
sai husi sira-nia igreja ba katoliku sira-nia lina. Buat sira ne'e tenke
hamosu preokupasaun iha sira hotu ne'ebé f6 folin ba evanjelhu nia
prinsipiu moos sira.

Protestante sira halimar ho papizmu no apoiu nia; sira halo
kompromisu no konsesaun sira ne'ebé papista sira rasik hakfodak atu
haree no la komprende. Ema taka sira-nia matan ba Romanizmu nia
karakter loos no perigu sira ne'ebé tenke ta'uk husi ninia ukun aas.
Povu presiza hadeer atu hasoru inimigu perigozu liu ida ne'e nia la'o
ba oin hasoru liberdade sivil no relijioza.

Protestante barak hanoin katak relijiaun katolika la dada ema no
katak ninia adorasaun mak seremonia nia rotina ida ne'ebé baruk no
la iha signifikadu. Iha ne'e sira sala. Maski Romanizmu hatuur iha lohi,
nia la'0s lohi ida ne'ebé aat no la matenek. Igreja Romana nia servisu
relijiozu mak seremonia ida ne'ebé hakfodak tebes. Ninia hatudu
furak no ritudl todan sira halo feitisu ba ema nia sentidu no hanonok
razaun no konxiénsia nia lian. Matan hetan dada. Igreja furak tebes
sira, prosisaun boot sira, altar osan-mean, fatin santu ho fatuk-furak,
pintura di‘ak liu, no eskultura furak tebes, bolu ema nia domin ba
buat furak. Tilun mos hetan kaer. Muzika la iha ida liu. Orgaun nia
lian klean no riku, ne'ebé kahur ho lian barak nia melodia bainhira
sa'e liu iha ninia katedral boot sira-nia kupula aas no koluna sira-nia
leet, labele la hamosu iha hanoin hamta'uk no respeitu.

Esplendor, luxu no seremonia ida ne'e iha li'ur, ne'ebé hamnasa
de'it klamar ne'ebé moras ho sala nia hakarak, mak prova ida kona-ba
dodok iha laran. Kristu nia relijiaun la presiza buat dada hanesan ne'e
atu rekomenda nia. Tha naroman ne'ebé nabilan husi krus,
kristianizmu loos haree moos no furak tebes to'o la iha dekorasaun
li'ur ida bele aumenta ninia folin loos. Ne'e santidade nia furak,
espiritu laran-mamar no nonok, mak iha folin iha Maromak nia oin.

Estilu nia nabilan la'és nafatin sinal ida kona-ba hanoin moos no
aas. Arte nia hanoin aas, gostu nia kmaan, dala barak iha hanoin sira
ne'ebé rai nian no isin nian. Satanas dala barak uza sira atu lori ema
atu haluha klamar nia presiza sira, atu lakon haree ba futuru, moris
imortal, atu fila husi sira-nia Ajudador ne'ebé la iha rohan, no atu
moris ba mundu ida ne'e de'it.

Relijiaun ida ne'ebé iha li'ur de'it dada laran ne'ebé seidauk hetan
renovasaun. Adorasaun katolika nia luxu no seremonia iha kbiit
ne'ebé lohi no halo feitisu, ne'ebé lohi ema barak; no sira konsidera
Igreja Romana hanesan lalehan nia odamatan rasik. SO sira ne'ebé
hatuur metin sira-nia ain iha lia loos nia fundasaun, no ne'ebé
Maromak nia Espiritu renova ona sira-nia laran, mak bele hasoru
ninia influénsia. Ema rihun ba rihun ne'ebé la iha kofiesimentu husi
esperiénsia kona-ba Kristu sei hetan lori atu simu piedade nia forma
la ho ninia kbiit. Relijiaun hanesan ne'e mak buat ne'ebé ema barak
hakarak duni.

Igreja nia hatete katak nia iha direitu atu f6 perdaun halo ema
romanista sente livre atu halo sala; no konfisaun nia ordenansa,
ne'ebé se la iha, igreja la f6 perdaun, mos {6 lisensa ba buat aat. Ema
ne'ebé hakruk iha ema monu ida nia oin, no loke iha konfisaun ninia
laran nia hanoin no imajinasaun subar sira, hatun ninia an hanesan
mane no hatun ninia klamar nia instintu nobre hotu. Bainhira nia loke
ninia moris nia sala sira ba padre ida,—ema mortal ida ne'ebé sala no

halo sala, no dala barak foer ho tua no hahalok foer,—ninia karakter
nia sukat tun, no nia sai foer tanba ne'e. Ninia hanoin kona-ba
Maromak tun ba hanesan ema monu, tanba padre hamriik hanesan
Maromak nia reprezentante. Konfisaun ida ne'e husi ema ba ema
ne'ebé hatun ema mak bee-matan subar ne'ebé buat aat barak suli
husi nia, ne'ebé hafoer hela mundu no prepara nia ba harahun ikus.
Maibé ba ema ne'ebé hadomi buka an nia kontente, kmanek liu atu
konfesa ba ema mortal ida duké loke klamar ba Maromak. Ba ema nia
natureza kmanek liu atu halo peniténsia duké husik sala; fasil liu atu
hakanek isin ho saku-ropa no ai-tarak no kadeia ne'ebé hakanek duké
krusifika isin nia hakarak aat sira. Todan mak kanga ne'ebé laran isin
nian prontu atu lori duké hakruk ba Kristu nia kanga.

Iha hanesan boot ida entre Roma nia Igreja no igreja judaika iha
Kristu nia mai dahuluk nia tempu. Maski judeu sira ho subar hatek
prinsipiu hotu husi Maromak nia lei, iha li'ur sira kroat tebes atu
kumpri ninia orden sira, hatodan nia ho ezijénsia no tradisaun sira
ne'ebé halo halo tuir sai moras no todan. Hanesan judeu sira dehan
katak sira respeitu lei, nune'e mos romanista sira dehan katak sira
respeitu kras. Sira foti aas Kristu nia terus nia simbolu, maibé iha
sira-nia moris sira nega Ida ne'ebé simbolu ne'e reprezenta.

Papista sira tau krus iha sira-nia igreja, iha sira-nia altar, no iha
sira-nia ropa. Iha fatin hotu ema haree kras nia sinal. Tha fatin hotu
ema fo onra no foti aas nia iha li'ur. Maibé Kristu nia hanorin sira
hetan hakoi iha tradisaun beik, interpretasaun falsu no ezijénsia kroat
sira nia okos. Salvadoér nia liafuan kona-ba judeu ulun-toos sira kona
ho forsa boot liu tan ba Igreja Katélika Romana nia lider sira: “Sira
kesi naha todan no susar atu lori, no tau iha ema nia kabaas; maibé
sira rasik lakohi muda naha sira ne'e ho sira-nia liman-fuan ida”
Mateus 23:4. Klamar sira ne'ebé iha konxiénsia hela iha ta'uk beibeik,
ta'uk Maromak ne'ebé hirus nia hirus, maibé igreja nia ema boot
barak moris iha luxu no ksolok isin nian.

Adorasaun ba imajen no relikia sira, bolu santu sira, no foti aas
papa mak Satands nia planu sira atu dada povu nia hanoin husi
Maromak no husi Ninia Oan. Atu harahun sira, nia koko atu fila sira-
nia atensaun husi Ida ne'ebé liuhusi Nia de'it sira bele hetan
salvasaun. Nia sei hatudu ba sira buat saida de'it ne'ebé bele troka Ida
ne'ebé dehan: “Mai ba Ha'u, imi hotu ne'ebé kole no lori todan, no
Ha'u sei f6 deskansa ba imi.” Mateus 11:28.

Satanas nia esforsu beibeik mak atu hatudu sala Maromak nia
karakter, sala nia natureza, no buat loos sira ne'ebé iha perigu iha
konflitu boot. Ninia sofizma hamenus Maromak nia lei nia obrigasaun
no fo lisensa ba ema atu halo sala. Tha tempu hanesan nia halo sira
kaer hanoin falsu kona-ba Maromak nune'e sira haree Nia ho ta'uk no
odi duké ho domin. Kroat ne'ebé iha ninia karakter rasik, nia hatama
ba Kriador; kroat ne'e mosu iha relijiaun nia sistema sira no hatudu
iha adorasaun nia dalan sira. Nune'e ema nia hanoin sai matan-delek,
no Satanas kaer sira hanesan ninia ajente atu funu hasoru Maromak.
Liuhusi hanoin dobra sira kona-ba Maromak nia karakter, nasaun
pagaun sira fiar katak sakrifisiu umanu presiza atu hetan Divindade
nia laran-di'ak; no kroat aat tebes sira hala'o ona iha idolatria nia
forma oioin.

Igreja Katolika Romana, ne'ebé kahur paganizmu no kristianizmu
nia forma sira, no, hanesan paganizmu, hatudu sala Maromak nia
karakter, uza ona hahalok sira ne'ebé kroat no nojo la menus. lha
Roma nia ukun aas nia tempu iha tortura nia sasan sira atu obriga
ema simu ninia doutrina sira. Tha ai-riin ahi nian ba sira ne'ebé lakohi
simu ninia hatete. Tha oho ema barak tebes ne'ebé ema sei la hatene
to'o hatudu iha julgamentu. Igreja nia ema boot sira estuda, iha
Satanas sira-nia mestre nia okos, atu hetan dalan atu f6 tortura boot
liu ne'ebé bele no la hakotu vitima nia moris. Iha kazu barak prosesu

infernu nian ne'e halo fali to'o ema bele hatan nia rohan, to'o

natureza husik funu, no ema terus-na'in simu mate hanesan livre ida
ne'ebé doce.

Ida ne'e mak Roma nia oponente sira-nia destinu. Ba ninia dixipulu
sira nia iha xikote nia dixiplina, hamlaha makaas, no isin nia kastigu
kroat iha forma hotu ne'ebé ema bele hanoin, ne'ebé halo laran
moras. Atu hetan Lalehan nia laran-di'ak, ema ne'ebé halo peniténsia
kontra Maromak nia lei liuhusi kontra natureza nia lei. Sira hetan
hanorin atu kotu ligasaun sira ne'ebé Nia halo atu f6 bensaun no
ksolok ba ema nia moris iha rai. Igreja nia rate-fatin iha vitima
millaun ba millaun ne'ebé uza sira-nia moris iha esforsu mamuk atu
hanehan sira-nia domin natural, atu hanehan, hanesan buat ne'ebé
ofende Maromak, hanoin no sentimentu hotu kona-ba simpatia ho
sira-nia maluk kriatura sira.

Se ita hakarak komprende Satanas nia kroat metin, ne'ebé hatudu
durante tinan atus ba atus, la'0s iha sira ne'ebé nunka rona kona-ba
Maromak, maibé iha mundu kristaun nia laran rasik no iha ninia luan
tomak, ita presiza de'it haree Romanizmu nia istoria. Liuhusi lohi nia
sistema boot tebes ida ne'e, buat aat nia prinsipe kumpri ninia
objetivu atu lori moe ba Maromak no terus ba ema. No bainhira ita
haree oinsa nia susesu atu subar an no kumpri ninia servisu liuhusi
igreja nia lider sira, ita bele komprende di'ak liu tanba sa mak nia odi
tebes Biblia. Se ema lee Livru ne'e, Maromak nia laran-sadi'a no
domin sei hatudu; ema sei haree katak Nia la tau ba ema naha todan
ida husi sira ne'e. Buat hotu ne'ebé Nia husu mak laran ida ne'ebé
kotu no arrepende an, espiritu ida ne'ebé haraik an no halo tuir.

Kristu la f6 ezemplu ida iha Ninia moris atu mane no feto sira taka
sira-nia an iha mosteiru atu sai prontu ba lalehan. Nia nunka hanorin
katak domin no simpatia tenke hanehan. Salvador nia laran nakonu
ho domin to'o fakar. Ema sei besik liu ba perfeisaun moral, ninia
sentimentu sei kmaan liu, ninia haree ba sala sei klaru liu, no ninia

simpatia ba ema terus sira sei klean liu. Papa dehan katak nia mak
Kristu nia vigariu (reprezentante); maibé ninia karakter oinsa bainhira
kompara ho ita-nia Salvador nian? Ema hatene ka katak Kristu tau
ema iha prizaun ka iha tortura nia sasan tanba sira la f6 onra ba Nia
hanesan lalehan nia Liurai? Ema rona Ninia lian kondena ba mate sira
ne'ebé la simu Nia ka? Bainhira Samaria nia aldeia ida nia ema
despreza Nia, apostolu Joao nakonu ho hirus, no husu: “Na'i, O
hakarak ami haruka ahi tun husi lalehan, no han sira, hanesan Elias
halo ka?” Jesus haree ho laran-kmaan Ninia dixipulu, no repreende
ninia espiritu kroat, hodi dehan: “Ema nia Oan la mai atu harahun
ema nia moris, maibé atu salva sira” Lucas 9:54, 56. Espiritu ne'ebé
Kristu hatudu diferente tebes ho espiritu husi ida ne'ebé dehan katak
nia mak Ninia vigariu.

Igreja Romana agora hatudu oin furak ba mundu, hodi taka ho
deskulpa sira ninia rejistu kona-ba kroat aat tebes sira. Nia hatais an
ho ropa hanesan Kristu nian; maibé nia la muda. Papadu nia prinsipiu
hotu ne'ebé iha tempu uluk iha nafatin ohin loron. Doutrina sira
ne'ebé ema halo iha tempu nakukun liu, ema sei kaer nafatin. Keta
husik ema ida lohi an rasik. Papadu ne'ebé protestante sira prontu
tebes atu f6 onra agora mak hanesan ne'ebé ukun mundu iha
Reforma nia tempu, bainhira Maromak nia ema sira hamriik, ho
perigu ba sira-nia moris, atu hatudu ninia hahalok aat. Nia iha foti-an
no hanoin aas an hanesan, ne'ebé ukun liurai no prinsipe sira, no
dehan katak nia iha Maromak nia direitu sira. Ninia espiritu la menus
kroat no despotiku agora duké bainhira nia hanehan ema nia
liberdade no oho Ida Ne'ebé Aas Liu nia santu sira.

Papadu mak hanesan profesia deklara katak nia sei sai, tempu ikus
nia apostazia. 2 Tesalonika 2:3, 4. Ne'e parte husi ninia politika atu
foti karakter ne'ebé sei kumpri di'ak liu ninia objetivu; maibé iha
kamaleaun nia aparénsia ne'ebé muda beibeik nia okos, nia subar
samea nia venenu ne'ebé la muda. “Ema la tenke kaer promesa ho

erétiku sira, ka ho ema sira ne'ebé ema duvida katak erétiku”
(Lenfant, volume 1, page 516), nia deklara. Kbiit ida ne'e, ne'ebé ninia
rejistu durante tinan rihun ida hakerek ho santu sira-nia raan, agora
ema tenke rekofiese hanesan Kristu nia igreja nia parte ida ka?

La'0s la iha razaun mak iha rai protestante sira ema dehan katak
Katolisizmu la diferente boot husi Protestantizmu hanesan uluk. Tha
mudansa; maibé mudansa ne'e la'dos iha papadu. Loos duni
Katolisizmu hanesan tebes Protestantizmu barak ne'ebé iha agora,
tanba Protestantizmu sai aat tebes ona desde Reformador sira-nia
tempu.

Bainhira igreja protestante sira buka mundu nia laran-di‘ak,
karidade falsu halo sira-nia matan delek. Sira hanoin katak loos atu
fiar di'ak kona-ba buat aat hotu, no rezultadu ne'ebé labele hasai, ikus
mai sira sei fiar aat kona-ba buat di'ak hotu. Iha fatin atu hamriik
defende fiar ne'ebé Maromak entrega dala ida ba santu sira, agora
sira, hanesan ne'e, husu deskulpa ba Roma tanba sira-nia hanoin la
karidade kona-ba nia, husu perdaun ba sira-nia ulun-toos.

Grupu boot ida, maski sira ne'ebé la haree Romanizmu ho laran-
di'ak, ta'uk uitoan de'it ba ninia kbiit no influénsia. Barak dehan katak
nakukun intelektuadl no moral ne'ebé ukun iha Idade Média ajuda
habelar ninia dogma, superstisaun no hanehan sira, no katak tempu
modernu nia matenek boot liu, kofiesimentu nia habelar ba ema hotu,
no liberdade ne'ebé aumenta iha relijiaun nia asuntu sira, hanetik
intoleransia no tirania atu mosu fali. Ema hamnasa hanoin rasik katak
situasaun hanesan ne'e sei iha iha tempu naroman ida ne'e. Loos
katak naroman boot, intelektual, moral no relijiozu, nabilan hela ba
jerasaun ida ne'e. [ha Maromak nia Liafuan Santu nia pajina nakloke
sira, naroman husi lalehan fakar ona ba mundu. Maibé ita tenke
hanoin katak naroman ne'ebé f6 boot liu, nakukun boot liu ba sira
ne'ebé dobra no rejeita nia.

Estuda Biblia ho orasaun sei hatudu ba protestante sira papadu nia
karakter loos no sei halo sira sente nojo no hadook an husi nia; maibé
barak sente matenek liu iha sira-nia hanoin rasik to'o sira la sente
presiza atu buka Maromak ho haraik an atu sira bele hetan lori ba lia
loos. Maski sira foti-an ho sira-nia naroman, sira la hatene Eskritura
sira no més Maromak nia kbiit. Sira tenke iha dalan ruma atu
hanonok sira-nia konxiénsia, no sira buka buat ne'ebé la espiritual liu
no la hatun an liu. Buat ne'ebé sira hakarak mak dalan ida atu haluha
Maromak ne'ebé haree hanesan dalan atu hanoin Nia. Papadu
prepara di'ak tebes atu kumpri sira ne'e hotu nia presiza. Nia prepara
ba ema grupu rua, ne'ebé kaer besik mundu tomak—sira ne'ebé
hakarak hetan salvasaun liuhusi sira-nia merese, no sira ne'ebé
hakarak hetan salvasaun iha sira-nia sala sira. Iha ne'e mak ninia kbiit
nia segredu.

Istoria hatudu ona katak tempu nakukun intelektual boot ajuda
papadu nia susesu. Sei hatudu katak tempu naroman intelektual boot
mos ajuda hanesan ninia susesu. Tha tempu uluk, bainhira ema la iha
Maromak nia liafuan no la iha lia loos nia konesimentu, sira-nia
matan hetan taka, no ema rihun ba rihun monu ba lasu, la haree rede
ne'ebé loke ba sira-nia ain. Iha jerasaun ida ne'e iha ema barak ne'ebé
sira-nia matan sai matan-moras tanba ema nia hanoin nia nabilan
makaas, “siénsia ne'ebé ema bolu ho naran falsu;” sira la haree rede,
no tama ba laran lalais hanesan sira-nia matan hetan taka. Maromak
hakarak katak ema nia kbiit hanoin nian tenke kaer hanesan prezente
husi ninia Kriadér no tenke uza ba lia loos no hahalok loos nia
servisu; maibé bainhira ema kaer metin foti-an no ambisaun, no ema
foti sira-nia teoria rasik aas liu Maromak nia liafuan, entaun matenek
bele halo aat boot liu duké beik. Nune'e siénsia falsu ohin loron nian,
ne'ebé hafraku fiar ba Biblia, sei susesu hanesan atu prepara dalan ba
ema simu papadu, ho ninia forma kmanek sira, hanesan hasai
koniesimentu loke dalan ba ninia sai boot iha Tempu Nakukun.

Tha movimentu sira ne'ebé la'o hela agora iha Estadus Unidus atu
hetan estadu nia apoiu ba igreja nia instituisaun no kostume sira,
protestante sira la'o tuir papista sira-nia ain-fatin. Lae, liu tan, sira
loke odamatan ba papadu atu hetan fali iha Amérika protestante ukun
aas ne'ebé nia lakon ona iha Mundu Tuan. No buat ne'ebé fo
signifikadu boot liu ba movimentu ida ne'e mak faktu katak objetivu
prinsipal mak atu obriga ema kumpri Domingu—kostume ida ne'ebé
mosu husi Roma, no ne'ebé nia dehan hanesan ninia autoridade nia
sinal. Papadu nia espiritu—espiritu atu tuir mundu nia kostume sira,
respeitu ba ema nia tradisaun aas liu Maromak nia ukun-fuan sira—
mak tama hela iha igreja protestante sira no lori sira atu halo servisu
hanesan atu foti aas Domingu ne'ebé papadu halo ona molok sira.

Se lee-na'in hakarak komprende ajénsia sira ne'ebé sei uza iha
funu ne'ebé besik mai, nia presiza de'it tuir rejistu kona-ba dalan sira
ne'ebé Roma uza ba objetivu hanesan iha tempu uluk. Se nia hakarak
hatene oinsa papista no protestante sira ne'ebé hamutuk sei trata
sira ne'ebé rejeita sira-nia dogma sira, husik nia haree espiritu ne'ebé
Roma hatudu ba Sabadu no ninia defensor sira.

Liurai nia dekretu sira, konsiliu jeral sira, no igreja nia orden sira
ne'ebé kbiit sekular suporta, mak pasu sira ne'ebé festa pagaun liu atu
hetan ninia fatin onra iha mundu kristaun. Medida publiku dahuluk
ne'ebé obriga ema kumpri Domingu mak lei ne'ebé Konstantinu halo.
(Tinan 321 depois Kristu; haree Apéndise, nota ba GC 53.) Dekretu ida
ne'e obriga ema sidade nian atu deskansa iha “loro-matan nia loron
ne'ebé hetan respeitu,” maibé husik ema foho nian kontinua sira-nia
servisu to'os nian. Maski ne'e lei pagaun ida duni, emperador obriga
nia depois nia simu kristianizmu iha naran de'it.

Tanba liurai nia orden la to'o atu troka autoridade divina, Eusébiu,
bispu ida ne'ebé buka prinsipe sira-nia laran-di'ak, no ne'ebé sai
Konstantinu nia belun espesial no hahi-lohi-na'in, aprezenta hatete

katak Kristu muda ona Sabadu ba Domingu. La iha Eskritura nia
testemuiiu ida mak ema hatudu hanesan prova ba doutrina foun ne'e.
Eusébiu rasik, la ho hakarak, rekofiese katak ida ne'e falsu no hatudu
ba autor loos sira husi mudansa ne'e. “Buat hotu,” nia dehan, “ne'ebé
ema tenke halo iha Sabadu, buat sira ne'e ami muda ona ba Na'i nia
Loron”—Robert Cox, Sabbath Laws and Sabbath Duties, page 538.
Maibé Domingu nia argumentu, maski la iha fundasaun, f6 brani ba
ema atu hatek Na'i nia Sabadu. Sira hotu ne'ebé hakarak hetan onra
husi mundu simu festa popular ne'e.

Bainhira papadu hatuur metin ona, servisu atu foti aas Domingu
kontinua. Durante tempu ida povu servisu iha to'os bainhira sira la ba
igreja, no loron hitu sei konsidera nafatin hanesan Sabadu. Maibé
neineik mudansa ida mosu. Sira ne'ebé iha kargu santu hetan bandu
atu julga kazu sivil ruma iha Domingu. La kleur depois, ema hotu,
husi kategoria saida de'it, hetan orden atu para servisu baibain, ho
kastigu multa ba ema livre no baku ba atan sira. Depois dekreta katak
ema riku sira tenke hetan kastigu ho lakon sira-nia rikusoin nia
balada; no ikus mai, katak se sira sei ulun-toos, sira tenke sai atan.
Klase ki'ik sira tenke terus hetan duni sai ba nafatin.

Ema mos bolu milagre sira atu ajuda. Tha milagre seluk nia leet,
ema dehan katak bainhira agrikultér ida ne'ebé atu fila rai iha ninia
to'os iha Domingu hamoos ninia aradu ho besi ida, besi ne'e kola
metin iha ninia liman, no durante tinan rua nia lori besi ne'e ho nia,
“ho moras no moe boot tebes ba nia"—Francis West, Historical and
Practical Discourse on the Lord’s Day, page 174.

Depois papa fo orden katak paroku tenke f6 avizu ba sira ne'ebé
kontra Domingu no hakarak sira ba igreja no halo sira-nia orasaun,
atu sira labele lori dezastre boot ruma ba sira-nia an no ba sira-nia
viziiu sira. Konsiliu igreja nian ida aprezenta argumentu, ne'ebé
desde ne'eba ema uza barak, to'o protestante sira mos, katak tanba
ema hetan rai-lakan bainhira servisu iha Domingu, Domingu tenke

600



sai Sabadu. “Klaru,” prelatu sira dehan, “katak Maromak nia laran-la-
kontente aas oinsa ba sira-nia la tau matan ba loron ida ne'e” Depois
sira husu ba padre no ministru sira, liurai no prinsipe sira, no ema fiél
hotu, atu sira “uza sira-nia esforsu no kuidadu hotu atu loron ne'e
hetan fali ninia onra, no, ba kristianizmu nia naran di'ak, ema kumpri
ho devosaun liu iha tempu sira ne'ebé sei mai’—Thomas Morer,
Discourse in Six Dialogues on the Name, Notion, and Observation of
the Lord’s Day, page 271.

Bainhira konsiliu sira-nia dekretu la to'o, sira husu autoridade
sekular sira atu halo dekretu ida ne'ebé sei halo povu nia laran ta'uk
no obriga sira atu para servisu iha Domingu. Tha sinodu ida ne'ebé
hala'o iha Roma, desizaun uluk sira hotu hetan konfirma fali ho forsa
no todan boot liu. Sira mos hatama ba igreja nia lei no autoridade sivil
sira obriga iha besik mundu kristaun tomak. (Haree Heylyn, History of
the Sabbath, pt. 2, ch. 5, sec. 7.)

Maski nune'e, la iha Eskritura nia autoridade ba kumpri Domingu
halo moe la uitoan. Povu husu kona-ba sira-nia mestre sira-nia
direitu atu soe Jeova nia deklarasaun klaru, “Loron hitu mak NAI 6-
nia Maromak nia Sabadu,” atu f6 onra ba loro-matan nia loron. Atu
troka Biblia nia testemunu ne'ebé la iha, presiza dalan seluk. Domingu
nia defensér laran-manas ida, ne'ebé besik sékulu sanulu-resin-rua
nia rohan vizita Inglaterra nia igreja sira, hetan hasoru husi lia loos
nia sasin fiél sira; no ninia esforsu la f6 rezultadu tebes to'o nia sai
husi rai ne'e ba tempu ida no buka dalan ruma atu obriga ninia
hanorin sira. Bainhira nia fila mai, buat ne'ebé falta hetan ona, no iha
ninia servisu depois nia hetan susesu boot liu. Nia lori ho nia rolu ida
ne'ebé dehan katak mai husi Maromak rasik, ne'ebé iha orden ne'ebé
presiza ba kumpri Domingu, ho ameasa aat sira atu halo ema ne'ebé
la halo tuir ta'uk. Dokumentu folin boot ida ne'e—falsu aat hanesan
instituisaun ne'ebé nia suporta—ema dehan katak monu husi lalehan
no ema hetan iha Jerusalém, iha Santu Simeao nia altar, iha Golgota.

Maibé loos duni, Roma nia palasiu pontifisiu mak fatin ne'ebé nia mai
husi. Lohi no falsifikasaun atu hasa'e igreja nia kbiit no moris di'ak,
ierarkia papal konsidera loos iha tempu hotu.

Rolu ne'e bandu servisu husi oras sia, tuku tolu, iha Sabadu lokraik,
to'o loro-matan sa'e iha Segunda; no ema deklara katak milagre barak
konfirma ninia autoridade. Ema dehan katak sira ne'ebé servisu liu
oras ne'ebé determina hetan paralizia. Moinhu-na'in ida ne'ebé koko
atu dulas ninia batar, haree, iha farinha nia fatin, raan barak suli sai,
no moinhu nia roda para, maski bee nia suli makaas. Feto ida ne'ebé
tau farinha-masa iha forno hetan katak sei matak bainhira hasai,
maski forno manas tebes. Seluk ne'ebé prepara ona farinha-masa atu
tunu iha oras sia, maibé deside atu husik to'o Segunda, hetan, iha
loron tuir mai, katak kbiit divinu halo nia sai paun no tunu ona. Mane
ida ne'ebé tunu paun depois oras sia iha Sabadu hetan, bainhira nia
fahe paun iha dadeer tuir mai, katak raan sai husi nia. Ho istoria beik
no superstisaun sira hanesan ne'e mak Domingu nia defensor sira
koko atu hatuur ninia santidade. (Haree Roger de Hoveden, Annals,
vol. 2, pp. 526-530.)

Tha Eskosia, hanesan iha Inglaterra, ema hetan respeitu boot liu ba
Domingu liuhusi hamutuk ho nia parte ida husi Sabadu antigu. Maibé
tempu ne'ebé tenke kumpri santu la hanesan. Eskosia nia liurai nia
dekretu ida deklara katak “Sabadu husi tuku sanulu-resin-rua
meiudia tenke konsidera santu,” no katak la iha ema ida, husi tempu
ne'eba to'o Segunda dadeer, tenke halo neg6siu mundu nian.—Morer,
pages 290, 291.

Maibé maski iha esforsu hotu atu hatuur Domingu nia santidade,
papista sira rasik konfesa iha ptibliku Sabadu nia autoridade divina no
instituisaun ne'ebé troka nia nia orijen umanu. Tha sékulu sanulu-
resin-neen konsiliu papal ida deklara ho klaru: “Husik kristaun hotu
hanoin katak Maromak konsagra loron hitu, no simu no kumpri ona,
la'6s de'it husi judeu sira, maibé husi ema seluk hotu ne'ebé dehan

katak adora Maromak; maski ami kristaun sira muda ona sira-nia
Sabadu ba Na'i nia Loron—Ibid., pages 281, 282. Sira ne'ebé halimar
ho lei divina la'0s la hatene sira-nia servisu nia karakter. Sira ho
hakarak rasik tau sira-nia an aas liu Maromak.

Ezemplu ida ne'ebé hakfodak kona-ba Roma nia politika ba sira
ne'ebé la konkorda ho nia mak persegisaun naruk no raan barak
hasoru Valdense sira, ne'ebé balu kumpri Sabadu. Ema seluk terus iha
dalan hanesan tanba sira laran-metin ba ukun-fuan haat. Etiopia no
Abisinia nia igreja sira-nia istoria iha signifikadu boot liu. Iha Tempu
Nakukun nia nakukun, Afrika Klaran nia kristaun sira lakon husi
mundu nia matan no mundu haluha sira, no durante sékulu barak sira
goza liberdade atu hala'o sira-nia fiar. Maibé ikus mai Roma hatene
katak sira iha, no Abisinia nia emperador lalais hetan lohi atu
rekofiese papa hanesan Kristu nia vigariu. Konsesaun seluk tuir mai.
Dekretu ida sai ne'ebé bandu kumpri Sabadu ho kastigu todan liu.
(Haree Michael Geddes, Church History of Ethiopia, pages 311, 312.)
Maibé tirania papal lalais sai kanga ida ne'ebé hakanek tebes to'o
abisiniu sira deside atu hasai nia husi sira-nia kakorok. Depois funu
aat ida romanista sira hetan duni sai husi sira-nia rai, no fiar antigu
hetan harii fali. Igreja sira haksolok ho sira-nia liberdade, no sira
nunka haluha lisaun ne'ebé sira aprende kona-ba Roma nia lohi,
fanatizmu no kbiit despotiku. Tha sira-nia reinu mesak sira kontente
atu hela, la konesidu ba mundu kristaun seluk.

Afrika nia igreja sira kaer Sdbadu hanesan igreja papal kaer molok
ninia apostazia tomak. Bainhira sira kumpri loron hitu atu halo tuir
Maromak nia ukun-fuan, sira para servisu iha Domingu tuir igreja nia
kostume. Bainhira hetan ukun aas, Roma hatek ona Maromak nia
Sabadu atu foti aas ninia rasik; maibé Afrika nia igreja sira, ne'ebé
subar durante besik tinan rihun ida, la hola parte iha apostazia ida
ne'e. Bainhira tama ba Roma nia ukun okos, sira hetan obriga atu soe
sabadu loos no foti aas sabadu falsu; maibé kedas bainhira sira hetan

fali sira-nia independénsia sira fila fali atu halo tuir ukun-fuan haat.
(Haree Apéndise.)

Rejistu sira husi pasadu ne'e hatudu klaru Roma nia odi ba Sabadu
loos no ninia defensor sira, no dalan sira ne'ebé nia uza atu f6 onra ba
instituisaun ne'ebé nia rasik kria. Maromak nia liafuan hanorin katak
situasaun sira ne'e sei akontese fali bainhira katéliku romanu no
protestante sira hamutuk atu foti aas Domingu.

Apokalipse 13 nia profesia deklara katak kbiit ne'ebé animal siak ho
dikur hanesan bibi-oan reprezenta sei halo “rai no sira ne'ebé hela iha
ne'ebd” adora papadu—ne'ebé iha ne'eba hatudu ho animal siak
“hanesan leopardo ida” Animal siak ho dikur rua moés sei dehan “ba
sira ne'ebé hela iha rai, atu sira halo estatua ida ba animal siak;” no liu
tan, nia sei obriga ema hotu, “ki'ik no boot, riku no kiak, livre no atan,’
atu simu animal siak nia marka. Apokalipse 13:11-16. Hatudu ona katak
Estadus Unidus mak kbiit ne'ebé animal siak ho dikur hanesan bibi-
oan reprezenta, no katak profesia ida ne'e sei kumpri bainhira
Estadus Unidus obriga ema kumpri Domingu, ne'ebé Roma dehan
hanesan rekofiesimentu espesial ba ninia ukun aas. Maibé iha onra
ida ne'e ba papadu Estadus Unidus sei la mesak. Roma nia influénsia
iha rai sira ne'ebé uluk rekofiese ninia ukun seidauk lakon. No
profesia dehan nanis katak ninia kbiit sei hetan fali. “Ha'u haree ninia
ulun ida hanesan hetan kanek to'o mate; no ninia kanek mate nian
hetan kura: no mundu tomak hakfodak no tuir animal siak”” Versikulu
3. Kanek mate nian hatudu ba papadu nia monu iha 1798. Depois ne'e,
profeta dehan, “ninia kanek mate nian hetan kura: no mundu tomak
hakfodak no tuir animél siak” Paulo dehan ho klaru katak “sala nia
mane” sei kontinua to'o Kristu nia mai dala rua. 2 Tesalonika 2:3-8.
To'o tempu nia rohan nia sei kontinua lohi nia servisu. No revelator
deklara, mos kona-ba papadu: “Sira hotu ne'ebé hela iha rai sei adora
nia, sira ne'ebé nia naran la hakerek iha livru moris nian.” Apokalipse
13:8. Tha Mundu Tuan no Mundu Foun, papadu sei simu onra liuhusi

onra ne'ebé ema f6 ba Domingu nia instituisaun, ne'ebé hatuur de'it
ba Igreja Romana nia autoridade.

Desde sékulu sanulu-resin-sia nia klaran, profesia nia estudante
sira iha Estadus Unidus aprezenta ona testemuiiu ida ne'e ba mundu.
Iha akontesimentu sira ne'ebé akontese hela agora, ema haree la'o
lalais ba profesia nia kumprimentu. Iha mestre protestante sira iha
hatete hanesan kona-ba autoridade divina ba kumpri Domingu, no
falta hanesan kona-ba Eskritura nia prova, hanesan iha lider papal
sira ne'ebé halo milagre falsu atu troka Maromak nia orden.
Deklarasaun katak Maromak nia julgamentu sira mai ba ema tanba
sira kontra Domingu-sabadu, sei rona fali; agora kedas ema hahu
dehan. No movimentu ida atu obriga ema kumpri Domingu manan
hela rai lalais.

Hakfodak mak Igreja Romana nia matenek no matenek-lohi. Nia
bele lee buat ne'ebé sei mai. Nia hein ninia tempu, tanba nia haree
katak igreja protestante sira f6 hela onra ba nia liuhusi simu sabadu
falsu no katak sira prepara hela atu obriga ema kumpri ho dalan
hanesan ne'ebé nia rasik uza iha tempu uluk. Sira ne'ebé rejeita lia
loos nia naroman sei buka kbiit ida ne'e nia ajuda, ne'ebé dehan an
katak labele sala, atu foti aas instituisaun ida ne'ebé mosu husi nia. La
susar atu hanoin oinsa lalais nia sei mai ajuda protestante sira iha
servisu ida ne'e. Sé mak komprende di‘ak liu lider papal sira kona-ba
oinsa atu trata sira ne'ebé la halo tuir igreja?

Igreja Katolika Romana, ho ninia sanak hotu iha mundu tomak,
forma organizasaun boot ida iha sé papal nia kontrolu okos, no ne'ebé
halo atu servi sé papal nia interese. Ninia membru millaun ba millaun,
iha rai hotu iha mundu, hetan hanorin atu kaer sira-nia an hanesan
kesi ho laran-metin ba papa. La importa sira-nia nasionalidade ka
sira-nia governu, sira tenke konsidera igreja nia autoridade aas liu
autoridade seluk hotu. Maski sira bele halo juramentu hodi promete
laran-metin ba estadu, maibé iha nia kotuk iha promesa atu halo tuir

Roma, ne'ebé hasai sira husi promesa hotu ne'ebé kontra ninia
interese.

[storia testemuiia kona-ba ninia esforsu matenek-lohi no metin
atu tama ba nasaun sira-nia asuntu; no bainhira hetan ona fatin atu
hatuur ain, atu hala'o ninia objetivu rasik, maski harahun prinsipe no
povu sira. Iha tinan 1204, Papa Inosénsiu III obriga Pedro II, Aragaun
nia liurai, atu halo juramentu estranu tuir mai: “Ha'u, Pedro, aragonés
sira-nia liurai, konfesa no promete atu sai fiél no halo tuir nafatin
ha'u-nia na'i, Papa Inosénsiu, ninia susesor katoliku sira, no Igreja
Romana, no atu kaer ho fiél ha'u-nia reinu iha ninia ukun okos,
defende fiar katolika, no persegi erezia nia hahalok aat”’—John
Dowling, The History of Romanism, b. 5, ch. 6, sec. 55. Ida ne'e tuir
malu ho hatete sira kona-ba pontifise romanu nia kbiit “katak nia iha
direitu atu hasai emperador sira” no “katak nia bele hasai povu husi
sira-nia laran-metin ba governante sira ne'ebé la loos”—Mosheim, b.
3, cent. 11, pt. 2, ch. 2, sec. 9, note 17. (Haree més Apéndise, nota ba
GC 447)

No husik ita hanoin, Roma nia foti-an mak katak nia nunka muda.
Gregorio VII no Inosénsiu III nia prinsipiu sira sei sai nafatin Igreja
Katolika Romana nia prinsipiu sira. No se nia iha de'it kbiit, nia sei
hala'o sira ho forsa hanesan agora hanesan iha sékulu sira uluk.
Protestante sira la hatene saida mak sira halo bainhira sira propoin
atu simu Roma nia ajuda iha servisu atu foti aas Domingu. Bainhira
sira hakaas an atu kumpri sira-nia objetivu, Roma buka atu harii fali
ninia kbiit, atu hetan fali ninia ukun aas ne'ebé lakon ona. Se prinsipiu
ida hatuur dala ida iha Estadus Unidus katak igreja bele uza ka
kontrola estadu nia kbiit; katak lei sekular sira bele obriga ema
kumpri relijiaun nia hahalok sira; badak liu, katak igreja no estadu nia
autoridade tenke ukun konxiénsia, entaun Roma nia manan iha rai ida

ne'e serteza ona.

Maromak nia liafuan f6 ona avizu kona-ba perigu ne'ebé besik ona;
se ema la tau matan ba ida ne'e, mundu protestante sei hatene saida
mak Roma nia objetivu loos sira, de'it bainhira tarde ona atu halai
husi lasu. Nia sai forte neineik ho nonok. Ninia doutrina sira uza hela
sira-nia influénsia iha lejizlativu nia sala sira, iha igreja sira, no iha
ema nia laran. Nia harii hela ninia uma boot no aas sira, ne'ebé iha
sira-nia fatin subar ninia persegisaun uluk sira sei akontese fali. Ho
subar no la ho ema nia duvida nia hametin hela ninia forsa sira atu
hala'o ninia objetivu rasik bainhira tempu to'o atu nia baku. Buat hotu
ne'ebé nia hakarak mak fatin di'ak atu hamriik, no ida ne'e ema 6 hela
ona ba nia. Ita sei haree no sente lalais saida mak elementu romanu
nia objetivu. Ema ne'ebé fiar no halo tuir Maromak nia liafuan sei
hetan moe no persegisaun tanba ne'e.

